
Statens vegvesen kjem med
ei gladmelding til brukarar
av trafikkstasjonen i Ørsta:
Stasjonen vert igjen halden
open kvar dag frå 1. desem-
ber.

Sidan i sommar har stasjonen halde
stengt ein dag i veka, og tilsette har
pendla til Ålesund trafikkstasjon
på arbeid. Bilforhandlarar, køyres-
kular og privatpersonar som soknar
til Ørsta har murra mykje over den
stengde onsdagen, då det har skapt
praktiske problem for dei. No er
misnøya snudd til glede.

– Bemanninga er så god at vi har
funne grunn til å halde ope Ørsta
trafikkstasjon kvar dag frå 1. de-
sember, seier seksjonsleiar i Sta-
tens vegvesen, Jan-Erik Myhr.

Positivt
Han synest dette er positivt for alle
partar. Avgjerda om igjen halde
ope kvar dag på trafikkstasjonen i

Hovdebygda vart teken etter ei eva-
luering.

– Det er fleire årsaker til gjenop-
ninga onsdagane. Talet på føre-
spurnader til stasjonen har auka
siste halvåret. I tillegg er vi altså
betre bemanna enn tidlegare i år,
seier Myhr.

Redusere
Det var i sommar det vart avgjort å

redusere opningstida ved Ørsta-
stasjonen grunna avgrensa ressur-
sar.

– Det gjorde at vi ikkje klarte å
gje eit fullverdig tilbod til kundane,
fortel sjefen for trafikkstasjonane i
fylket.

– Kjem stasjonen i Ørsta til å ha
full opningstid heile tida fram-
over?

– Vi konstaterer at stasjonen har

ein misjon i lokalsamfunnet og
ingen ting tyder på at vi igjen vil re-
dusere opningstida. No klarer vi å
drive både trafikktryggleiksarbeid
og arbeid på stasjonane på ein til-
fredsstillande måte. Dette sjølv om
det framleis vil vere periodar med
dels sterkt arbeidspress for dei til-
sette, fortel seksjonsleiar Jan-Erik
Myhr.

Han løyner ikkje at det har kome

sterke reaksjonar på onsdagssteng-
inga av Ørsta trafikkstasjon denne
hausten.

Roy-Arne Folkestad

Gledeleg melding frå Statens vegvesen:

Trafikkstasjonen open kvardag

Frå 1. desember vert det ope også
onsdagane påØrsta trafikkstasjon.

Det opne møtet om sam-
ferdsel tysdag samla
mange tilhøyrarar i IvarAa-
sen-tunet, og samfunns
engasjerte personar frå
både Volda og Ørsta fekk
høyre at Voldatunnelen
kjem, og at han nok blir del-
finansiert med bompengar.
Men kvar bomstasjonane
skal plasserast er det langt
frå semje om.

Klar tale frå
Statens vegvesen
Det var under det opne møtet som
rotaryklubbane arrangerte at seni-
orrådgivar Jan Stavik frå strategi-
seksjonen i Statens vegvesen Regi-
on midt var heilt klar på kva som er
statens bompengepolitikk. For bi-
lar med trafikk med meir enn 3.000

bilar pr døgn, vil staten ikkje ak-
septere utbygging utan bompeng-
ar. Det vil seie at utvikling av ho-
vudvegane i byane fram til 2040 vil
vere avhengig av vedtak som by-
ane sjølv tek, og viste til Volda
kommune ogVoldatunnelen.

Stavik konkluderte altså med at
for Voldatunnelen er det naudsynt
med bompengefinansiering, og det
er naudsynt å starte planlegginga
no. For å kome inn i nasjonal trans-
portplan 2014–2023 må Volda
kommune gjere endeleg kommu-
nale vedtak innan hausten 2012.
Ein vil då kunne få byggjestart i
2015. Det vil såleis uansett ta tid
før trafikkproblema i Volda sen-
trum blir løyst etter at E39 blir flyt-
ta til Kvivsvegen i september 2012.

Kva vil det koste?
Statens vegvesen har i sine utrek-
ningar teke utgangspunkt i 6.000
bilar, to bomstasjonar (på ny tunnel
og dagens veg), betaling i begge

retningar og inntil 50 % rabatt. Ein
sats på kr 40 (rabattpris 20 kr) vil
med 20 % statsfinansiering gje 15
års nedbetaling.

Dårlege til å rekne
Vegentusiast Jørn Kippersund hev-
da i sitt innlegg at Voldatunnelen er
ei viktig sak for alle brukarar av
E39, også ørstingar. Og med plas-
seringa av sjukehuset kan Volda-
tunnelen vise seg å vere livsviktig
for innbyggarane i Ørsta.

Kippersund talte bestemt då han
sa at eit trafikktal på 6.000 er altfor
smålåte, og kritiserte Statens veg-
vesen for å vere dårlege til å rekne.
Jan Stavik var samd i påstanden,
men hevda samstundes at det er
sjeldan nokon kritiserer Statens
vegvesen når bompengeperioden
blir kortare enn det prognosen til-
seier.

EtterlysteVolda-støtte
til Fefast
Avgått ordførar Gudny Fagerhol
meinte bompengesaka først og
fremst var ei sak for Volda, og som
måtte løysast i Volda. Samstundes
etterlyste ho støtte frå Volda kom-
mune når det gjeld Fefast. Det er
avgjerande at både næringsliv og
kommune støttar opp om dette pro-
sjektet, slo Fagerhol ettertrykkeleg
fast.

Plassering av
bomstasjonane
Utgangspunktet er at bomstasjo-

nane skal plasserast på prosjektet
etter prinsippet om at den som har
nytte skal betale, og at den som be-
taler har nytte. For å hindre omkøy-
ring, vil det bli plassert bomstasjon
både på Voldatunnel-vegen og
gamlevegen. Vegvesenet vil ikkje
akseptere plassering av bomstasjo-
nen nærare Stryn, då Stortinget har
vedteke at Kvivsvegen skal vere fri
for bompengar.

Dersom det blir planlagt ein «by-
pakke» som tek sikte på å løyse
fleire oppgåver enn berre Volda-
tunnelen, vil ein stå langt friare i
plasseringa av bomstasjonane og
talet på bomstasjonar. Passerer ein
fleire bomstasjonar innan for ek-
sempel éin time vil ein kunne slep-
pe å betale for meir enn éi passe-
ring.

Av oppgåver som kan løysast
kan vere miljøgate og sentrumstil-
tak både i Ørsta og Volda, sykkel-
veg Rjånes-Rotset, kryss ved ferje-
kaia iVolda mv.

GeirHøydalsvik

På Rotary-møtet om samferdsel:

–Voldamå gjere bompengevedtak
innan eit år

Det var stor interesse for det opne vegmøtet som rotaryklubbane iØrsta og
Volda arrangerte.

Seniorrådgivar JanStavik ved stra-
tegiseksjonen i Statens vegvesen
Region midt peikte på at det vil ta
100 årmed dagens løyvingar å løy-
se investeringsbehovet i Møre og
Romsdal ved 100 % statsfinansie-
ring.

